Жылу-электр орталығы мен балаларға әлеуметтік қызмет көрсету орталығында

[image: C:\Users\user\AppData\Local\Microsoft\Windows\Temporary Internet Files\Content.Word\MW6A5582.jpg]6 мамырда Қазақстан Республикасының Парламенті Мәжілісінің депутаттары Н. Жұмаділдаева, Б. Кесебаева, Н. Әлтаев және А. Ералиев Қызылорда қаласында орналасқан облыстық энергетика және тұрғын үй-коммуналдық шаруашылық басқармасының Жылу-электр орталығының жұ  мысымен танысып, ұжымымен кездесті. 
[bookmark: _GoBack] Орталық 1964 жылдан бері жұмыс істеп келеді. Қазіргі таңда қаланың 70 пайызын жылумен қамтып отыр. Мәжілісмендер электр тарату тораптары мен бу қазандықтарының жұмысымен танысып, ұжымммен кездесу барысында жылу-электр орталығының өзекті мәселелерін талқылады. Орталық жұмысшылары құрылғылардың 85 пайызы тозғандығын атап, кейбір әлеуметтік мәселелер бойынша ойларымен бөлісті.
Депутаттар тарапынан мәселелерді шешу жолдары ұсынылып, әлеуметтік саладағы мемлекеттік бағдарламалар түсіндірілді. 
Одан кейін мәжілісмендер Талсуат елді мекеніндегі арнаулы әлеуметтік қызмет көрсету балалар орталығында болып, жұмыс барысымен танысты.
[image: C:\Users\user\Desktop\ФОТО\ФОТО 4 СЕССИЯ\30.04.-7.05.2019 регион НВЖ\6 мая\MW6A5650.JPG]Орталық стационарлық түрде 100, жартылай стационарлық түрде 50 бала ем алуға жасақталған. Қазіргі таңда стационарлық емді 64, жартылай стационарлық емді 46 бала алуда. 2016-2018 жыл аралығында ем алып 30 бала отбасына оралса, 34 баланың өз-өзіне қызмет көрсетуі жақсарған, 9 бала кресло-қораптан тұрса, 6 бала қосалқы тірек аппараттарын тастаған. Одан бөлек, 69 баланың ем-дом алу арқылы дене қимыл-қозғалысы жақсарған. 2018 жылы мекеме "Үздік медициналық-әлеуметтік мекеме" номинациясын иеленді. Бұл көрсеткіштің барлығы мекеме қызметкерлерінің өз жұмысына беріліп, ем-дом алушы балаларға деген ізгі ниеттерінің белгісі. 
Депутаттар мекеме жұмысымен танысып, соңында ұжымымен кездесу өткізді. Кездесу барысында мекеме қызметкерлері ғимаратқа дейінгі жолды жөндеу, тұрғын үймен қамту сынды мәселелерді қозғап, шешу жолдарына ұсыныстарын енгізді. Барлық мәселелер бойынша талқылау жүріп, депутатттар жауаптарын берді. 

